
	    1. Առաջարկում ենք վերանայել և միմյանց համապատասխանեցնել Նախագծի 1-ին կետի 1-ին, 3-րդ, 4-րդ ենթակետերը և որոշմամբ հաստատված հավելվածի անվանումը:                                       

	Ընդունվել է
Կատարվել է համապատասխան փոփոխություն

	    2. Հաշվի առնելով Նախագծի 1-ին կետի 3-րդ ենթակետը՝ խնդրահարույց ենք համարում Նախագծի 1-ին կետի 4-րդ ենթակետն, ըստ որի՝ սույն կարգով սահմանվում են Հայաստանի Հանրապետությունում բնակելի, հասարակական, արտադրական նշանակության օբյեկտների շենքերի ու շինությունների՝ այդ թվում գծային ենթակառուցվածքների (մայրուղային երկաթուղային և ավտոմոբիլային ճանապարհները, մայրուղային գազատարները, կապի և էլեկտրամատակարարման գծերը) և այլն կամ դրանց հատվածների (այսուհետ՝ օբյեկտ) բազմակի օգտագործման օրինակելի ճարտարապետաշինարարական նախագծերի (այսուհետ` օրինակելի նախագծեր) և այդ նախագծերի կատալոգների (այսուհետ` կատալոգներ) կիրառման կարգը, ինչպես նաև այդ գործընթացի իրականացումը` քաղաքաշինական էլեկտրոնային թույլտվությունների տրամադրման համակարգի (այսուհետ` էլեկտրոնային համակարգ) միջոցով: 
     Խնդրահարույց է «և այլն» ձևակերպումը: Միաժամանակ կարգում բացակայում է քաղաքաշինական էլեկտրոնային թույլտվությունների տրամադրման համակարգի միջոցով գործընթացի իրականացման սահմանումը: 
     Առաջարկում ենք վերանայել:
     
	Ընդունվել է
Կատարվել է համապատասխան փոփոխություն

Հարկ է նշել, որ քաղաքաշինական էլեկտրոնային թույլտվությունների տրամադրման կարգին վերաբերող բոլոր իրավակարգավորումները ամրագրված են ՀՀ կառավարության 19.03.2015թ N596-Ն որոշմամբ:

	3. Հաշվի առնելով «Հայաստանի Հանրապետության բյուջետային համակարգի մասին» ՀՀ օրենքը՝ խնդրահարույց ենք համարում Նախագծում կիրառվող «ՀՀ պետական (համայնքային) բյուջեներ», «ոչ պետական բյուջեներ» և «մասնավոր ներդրումների միջոցներ» ձևակերպումները: Առաջարկում ենք հստակեցնել, միաժամանակ հաշվի առնելով Նախագծում պետական և ոչ պետական բյուջեներին անդրադարձը՝ առաջարկում ենք Նախագիծը համաձայնեցնել նաև Ֆինանսների նախարարության հետ:  
    
	Ընդունվել է
Կատարշվել է համապատասխան շտկում
Նախագիծը ներկայացվել է քննարկման ՀՀ ֆինանսների նախարարություն

	4. Նախագծում կիրառվում են «տեղակապում», «կառուցում-տեղակապում» և «կառուցապատում-շինարարություն (տեղակապում)» ձևակերպումները: 
    Առաջարկում ենք համապատասխանեցնել:

	
Ընդունվել է 
Կատարվել է համապատասխան փոփոխություն

	5. Նախագծի 1-ին կետի 4-րդ ենթակետի «բ» պարբերության համաձայն՝ օրինակելի նախագծեր են համարվում քաղաքաշինության բնագավառի պետական լիազորված մարմնի ղեկավարի հրամանով կիրարկման մեջ դրված ճարտարապետաշինարարական նախագծերը, մինչդեռ Նախագծի 1-ին կետի 4-րդ ենթակետի «ե» պարբերությամբ լրացվող՝ նոր 3.1 կետի համաձայն՝ ՀՀ պետական (համայնքային) բյուջեների միջոցների հաշվին մշակված ու  քաղաքաշինական փորձագիտական դրական եզրակացություն ստացած օրինակելի նախագծերը   հաստատվում և ընդունվում են կիրառման  լիազոր մարմնի ղեկավարի հրամանով` քաղաքաշինության բնագավառի օրենսդրության պահանջներին համապատասխան:
    Առաջարկում ենք համապատասխանեցնել:

	Ընդունվել է 
Կատարվել է համապատասխան փոփոխություն

	    
    6. Նախագծին կից տեղեկանքում նշված է, որ Նախագիծը տեղադրվել է ՀՀ քաղաքաշինության կոմիտեի www.minurban.am և իրավական ակտերի նախագծերի հրապարակման միասնական e-draft կայքէջերում և առաջարկություններ դեռ չեն ներկայացվել:
   Աշխատանքային կարգով տեղի ունեցած քննարկումների ընթացքում պարզվել է, որ Նախագիծն իրականում չի տեղադրվել կայքէջերում:
   Առաջարկում ենք առաջնորդվել ՀՀ կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N 252-Լ որոշման 20-րդ կետի պահանջով և սահմանված կարգով Վարչապետի աշխատակազմ ներկայացնել նաև հանրային քննարկումների տեղեկանքը և ամփոփաթերթը:

	
Ընդունվել է

Նախագիծը 21.11.2022թ տեղադրվել է  e-draft.am և minurban.am կայքէջերում

	ՀՀ ՎԱՐՉԱՊԵՏԻ ԱՇԽԱՏԱԿԱԶՄ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	02.12.2022թ.

	
	N 02/12.21/39684-2022

	1. Նախագծի 1-ին կետի 1-ին ենթակետով նախատեսվում է հաստատել ՀՀ բնակելի, հասարակական և արտադրական նշանակության օբյեկտների շենքերի ու շինությունների բազմակի օգտագործման օրինակելի ճարտարապետաշինարարական նախագծերի և դրանց կատալոգների ներդրման ու կիրառման կարգը: Մինչդեռ հարկ է նկատի ունենալ, որ վերջինս չի բխում «Քաղաքաշինության մասին» ՀՀ օրենքի 10-րդ հոդվածի 1-ին մասի «բ» կետով նախատեսված լիազորող նորմի բովանդակությունից: Ուստի նախագծի վերնագիրը և բովանդակությունը պետք է համապատասխանեն լիազորող նորմի բովանդակությանը:
	
Ընդունվել է
ՀՀ քաղաքաշինության կոմիտեի կողմից մշակված  լիազորող նորմերի օրենսդրական նախագծի փաթեթում կատարվել է համապատասխան փոփոխություն: Փոփոխության նախագիծը պետական իրավական փորձագիտական եզրակացությամբ  առաջիկայում կներկայացվի ՀՀ կառավարություն:



